
                                                                     ԾՐԱԳԻՐ

Միացյալ երիտասարդություն` հանուն համամարդկային արժեքների…

ՄԵԿ-ը կփորձի ապացուցել, որ այն քաղաքական ուժն է, որը կգործի երիտասարդության հետ` հաշվի առնելով վերջինիս կարծիքները,  տեսակետները: Մեր օրենսդրական և քաղաքական գործունեությունը նպատակաուղղված է այն խնդիրների լուծմանը, որոնք այսօր հուզում և անհանգստացնում են բազում դժվարություններ և խնդիրներ ունեցող երիտասարդությանը: 

ՄԵԿ-ն  երիտասարդներին առաջարկում է. համարձակորեն նայել ապագային և հաստատուն քայլերով առաջ ընթանալ:
Մեր նախընտրական ծրագրին ուղղված է այնպիսի խնդիրների լուծման , ինչպիաիք են կենսամակարդակի բարձրացումը, այնպիսի պայմանների ստեղխումը, որ  յուրաքանչյուր ոք կունենա  երաշխավորված  աշխատատեղ , իսկ ստացած աշխատավարձը կբավարարի նրա սոցիալական պահանջներին ու հնարավորություն կտա բարեկեցիկ կյանքով ապրելու: ՄԵԿ-ն իր նախընտրական  ծրագրի իրականացման  ճանապարհին պատրաստ է համագործակցել յուրաքանչյուր երիտասարդի հետ:

Սիրելի' երիտասարդներ, միավորվե'նք հանուն համամրդկային արժեքների հաստատման: 

                                                        ՏՆՏԵՍՈՒԹՅՈՒՆ

                                                       Սոցիալական ոլորտ

Հայաստանի Հանրապետությունն ինքնիշխան, ժողովրադավարական , սոցիալական պետություն է: 
                                   Հայաստանի Հանրապետության Սահմանադրություն   հոդված  1

ՄԵԿ-ի գլախավոր նպատակներից մեկը ՀՀ սահմանադրությամբ հռչակված սոցիալական պետության դրույթին իրական բովանդակության հաղորդելն է: Դա ենթադրում է բնակչության բոլոր խմբերի սոցիալական իրավունքների լիարժեք պաշտպանվածության արժանապատիվ պայմանների ստեղծումը:

Նոր և արդյունավետ սոցիալական համակարգի հիմքը շուկայական ազատ հարաբերություններն են: Այս հարցում անհրաժեշտ է ազատ մրցակցային պայմանների ստեղծում և աօահովվում, հակամենաշնորհային քաղաքականության իրականացում, ներդնողների խրախուսում, տնտեսվարող սուբյեկտների իրավունքների պաշտպանություն:
                                            ԲԱՆԿԱՅԻՆ ՀԱՄԱԿԱՐԳ 
Բանկային համակարգի կայունությունը , քաղաքացիների ավանդների պաշտպան- վածությունը կարևոր սոցիալ-տնտեսական խնդիր է: 

Մանր ու միջին ձեռնարկատերերին աշխատելու համար կարևոր հանգամանք է ցածր տոկոսադրույքներով տրամադրվող վարկերը:

Երիտասարդ ընտանիքներին կտրվեն հիփոթեքային վարկեր ցածր տոկոսադրույ -քներով` բնակարաններ գնելու համար: Հենց գնված բնակարանը դնելով գրավ` երիտասարդ ընտանիքը կարող է վարկը մարել 10 տարի հետո:

Անհրաժեշտ է կասեցնել երկրից կապիտալի անօրինական արտահանումը:

                                              ԱՌՈՂՋԱՊԱՀՈՒԹՅՈՒՆ
ՄԵԿ-ը կողմանակից է անվճար բուժօգնության և բուժսպասարկման: Բժշկական միջամտության  կարիք ունեցող ցանկացած ոք պետք է ստանա առանց նախապայմանի:  Խիստ կարիքավոր անձանց պետությունը  պարտավոր է անվճար  դեղորայք տրամադրել: Բուժհիմնարկների տեխնիկական  հագեցվածության  մակարդակը պետք է հասկացվի միջազգային չափանիշներին: Շատ կարևոր է երտասարդ բժիշկների գիտական ռեսուրսի պահպանումը, նրանց պոտենցիալի ճիշտ գնահատումը: Գյուղերում պետք էհիմնվեն բուժական  սպասարկման հագեցված կաբինետներ: Մենք խիստ կարևոր ենք համարում պարտադիր բժշկական ապահովագրության համակարգի կիրառումը` հատկապես երիտասարդության շրջանում: Պետք է ապահովվի պետության կողմից երաշխավորվող բուժօգնության անխափան ֆինանսավորումը: Խիստ կարևոր ենք համարում  երտասարդ ընտանիքներում ,,ընտանիքի բժիշկի,, գոյության փաստը:
Երիտասարդություը պետք է աջակցի առողջ ապրելակերպի արմատավորմանն ու հիվանդությնների կանխարգելմանն ուղղված միջոցառումներին:

ՄԵՐ ՍԵՐՈՒՆԴԸ ՄԵՐ ԱՄԵՆԱՄԵԾ ՀԱՐՍՏՈՒԹՅՈՒՆՆԷ; 

                                                             ՄՇԱԿՈՒՅԹ

Հայ ժողովուրդը միշտ էլ առանձնացել է իր հարուստ մշակույթով: Մենք` երիտասար- դներս , պարտավոր ենք մեր նախնիների թողած  պատմամշակութային հարուստ ժառանգությունը պահպանել և ճիշտ գնահատել: Այսօր, ելնելով  սոցիալական պայմաններից , շատ երիտասարդներ աչքաթող են անում մշակութային շատ օջախների հետ  համագործակցումը:  Չպետք է մոռանալ , որ մշակույթի գործիչների հսկայական  ավանդն է մեզ ու մեր երկրներին  ինքնատիպ ու ունկնդրելի դարձնում:  Մենք  պարտավոր ենք աջակցել երիտասարդ ստեղծագործական ներուժի դրսևորմանը: Պետք է քաջ գիտակցել, Հայաստանի գլխավոր հարստությունը մարդկային մտավոր ներուժն է: Ուստի անհրաժեշտ է ամեն ինչ անել այն պահպանելու համար: Սակայն միայն բնածին ընդունակությունները շատ քիչ են, որպեսզի կարողանանք ունենալ կիրթ երիտասարդություն:
Անհրաժեշտ է, որ յուրաքանչյուր ուսանող տիրապետի համակարգչին, կարողանա օգտվել ինտերնետից: Այս հանգամանքը մեծապես կնպաստի նաև մեր երիտասարդների ազատ ու անկաշկանդ շփմանը միջազգայաին  կազմակերպությունների , կրթական հարստությունների շփմանը:

Կարևոր են նաև մեր և սփյուռքահայ երիտասարդության հարաբերությունների կատարելագործումը: Մեր խնդիրն է օգնել նրանց քաջ գիտակցել, որ հայ են և ունեն հայրենիք, որը պատրաստ է նրանց գրկաբաց ընդունել ցանկացած պահի: 

